1. kafli Um félagsfræði og skyldar greinar


1 Um félagsfræði og skyldar greinar 

	Markmið:  Að nemendur þekki helstu greinar félagsvísinda og skilji hvað átt sé við  með félagsfræðilegu innsæi.




Verkefni 1

Hvað er félagsfræði?

Skrifaðu niður þær hugmyndir sem þú hefur um hvað félagsfræði sé og berðu þær síðan saman við skilgreiningar kennslubókar.

	Mín skoðun
	Skilgreining kennslubókar

	
	


Verkefni 2

Sannleikurinn er breytilegur.

Finndu nokkur dæmi um sannleika sem breyttist? Af hverju breyttist hann?

1. 



2.  



3.  



4. 




5. 



6.



Verkefni  3
Kristín og Magnús hafa verið á föstu í sex mánuði. Fyrir einum mánuði flutti Magnús heim til Kristínar og þeim líður vel saman. Bæði eru 18 ára. Einn morguninn, við morgunverðarborðið, lenda þau í hörkurifrildi. Kvöldinu áður hafði Kristín farið ásamt nokkrum vinkonum sínum á skemmtistað. Þegar Magnús loks sofnaði, um fjögurleytið um nóttina, var Kristín ekki enn komin heim. Nú krefst Magnús nákvæmrar lýsingar á því af hverju Kristín kom ekki heim um eittleytið, eins og hún hafði sagst ætla að gera. Eftir mikinn þrýsting frá Magnúsi viðurkennir hún loks að hafa lent í partíi þar sem Einar, gamli kærastinn hennar, var og að hún hafi farið með honum heim eftir partíið. Hún viðurkennir líka að það hafi ýmislegt gerst heima hjá Einari sem betur hefði ekki átt sér stað. En, segir hún grátandi, „Einar skiptir mig engu máli því ég elska þig heitar en nokkurn annan og ég lofa því að svona lagað muni aldrei aftur gerast“. Á Magnús að segja Kristínu upp og flytja frá henni, eða geta þau haldið áfram að búa saman?

Verkefni 4

Hvað einkennir eftirtalin fög?

Félagsfræði: 


Mannfræði: 


Sagnfræði:


Stjórnmálafræði: 


Sálfræði: 


Hagfræði: 


Verkefni 5

Hver rannsakar hvað?

Dæmi A

„Það fyrsta sem blasir við er hópur þræla sem raðað hefur verið í hálfhring á torginu. Flestir standa uppréttir en nokkrir sitja, ófærir um annað. Þrælarnir líta ekki vel út, þeir eru eins og lifandi beinagrindur enda hafa sjúkdómar og ill meðferð sett mark sitt á þá. Í miðjum hringnum stendur hálfur tugur araba. Þeir tala hátt um ástand og gæði „vörunnar“ og prútta um verð. Þar rétt hjá situr hópur barna sem mörg hver eru varla eldri en fimm ára. Þau líta út fyrir að vera gömul. Börnin sitja þögul. Þau eru munaðarlaus, löngu búin að missa foreldra og vini. Fæst þeirra þekkjast enda eru þau jafnvel af ólíku þjóðerni. 

Á öðrum stað á torginu eru nokkrar konur, þeim hefur verið stillt þar upp til sýnis. Þær eru naktar ef frá er talinn lítill bleðill sem þær bera um mittið. Líkamar þeirra hafa verið málaðir til skrauts. Þær yngstu eru um 12 ára gamlar. Þrælahaldararnir bjóða þær fram, eina af annarri. Kaupendurnir gefa sér góðan tíma, skoða þær vandlega, þukla og káfa. Niðurlægingin er algjör …“ 

(Lýsing breska skipstjórans G.L. Sullivan á þrælamarkaði í Zansibar, Afríku um 1850).

Dæmi B

Gunnar Pálsson fæddist á afskekktum sveitabæ fyrir vestan. Foreldrar hans voru ástríkir en strangir uppalendur. Gunnar var góður námsmaður. Eftir stúdentspróf fór hann í verkfræði og lauk prófi með ágætiseinkunnum. Næstu tíu árin vann hann á virtri verkfræðistofu, var vel liðinn af yfirmönnum og öðru samstarfsfólki og þótti  afburðastarfskraftur. Svo tók hann fyrsta sopann. Í nokkur ár tókst honum að fela vaxandi drykkjuvandamál en dag nokkurn gerðist eitthvað. Fyrirvaralaust hætti hann í vinnunni, yfirgaf konu og börn og hvarf. Hann þvældist um, tók ígripavinnu þegar svo bar undir en lifði mest af sníkjum og betli. Oftar en ekki svaf hann úti undir berum himni eða stakk sér inn í kjallara eða stigaganga þegar kólnaði í veðri. Hann var það sem kallað er útigangsmaður eða róni. Margir Reykvíkingar minnast hans á kafi ofan í ruslatunnum leitandi að æti eða einhverju öðru nýtilegu. 

Verkefni 5 – framhald. Hvaða atriði myndu eftirfarandi faghópar hafa áhuga á að rannsaka nánar í þessum tveimur dæmum?
	Fag
	Dæmi A
	Dæmi B

	Félagsfræðingur


	
	

	Mannfræðingur


	
	

	Sagnfræðingur


	
	

	Stjórnmálafræðingur


	
	

	Sálfræðingur


	
	

	Hagfræðingur


	
	


Verkefni 6

Settu ör(var) á milli dæma og fagsviða sem þau tilheyra

Fag
Dæmi
	Sagnfræði
	Valddreifing í þjóðfélaginu

	
	Barnabætur

	Félagsfræði
	Andatrú í sunnanverðri Afríku

	
	Breytingar á fjölskyldugerð

	Hagfræði
	Kynhlutverk

	
	Draumráðningar

	Sálfræði
	Fall Berlínarmúrsins

	
	Hlutfall kvenna í fangelsum landsins

	Stjórnmálafræði
	Umskurður

	
	Unglingamenning 


Verkefni 7

Starf og menntun ( Internet ( verkefni

Hópnum er skipt upp í minni hópa (3(4 nemendur). Hver hópur velur sér eina félagsvísindagrein og leitar upplýsinga á Netinu um nám á viðkomandi sviði. Hve langan tíma tekur námið? Hvaða efni eru tekin fyrir innan fagsins? Hver eru meginmarkmið námsins. Hvernig eru atvinnumöguleikar  innan greinarinnar? 

Þið getið notað leitarþjóninn Google við leitina eða skoðað vefsíðu Alþjóðaskrifstofu háskólastigsins. 

Þegar hóparnir hafa lokið vinnunni hittist bekkurinn og ræðir niðurstöður leitarinnar. Hver hópur gerir grein fyrir sínu sviði og reynir að sannfæra aðra nemendur um af hverju þeir ættu að hefja nám í viðkomandi grein.

Verkefni 8
1. Af hverju er hlutleysi mikilvægt í félagsfræðilegum rannsóknum?

2. Hvaða persónulegu einkenni rannsakanda gætu hugsanlega haft áhrif á niðurstöður rannsóknarinnar?

3.   Útskýrðu nánar: Til eru félagsvísindamenn sem hafna því að félagsfræðin eigi að vera hlutlaus og vilja þvert á móti að hún sé hlutdræg. Af hverju?

Verkefni 9
Frumkvöðlar félagsfræðinnar komu allir fram á sjónarsviðið á sama tíma eða stuttu eftir iðnbyltinguna. Af hverju heldur þú að það hafi verið?

Verkefni 10
Veldu einn af frumkvöðlum félagsfræðinnar og gerðu nánari grein fyrir honum. Hvers lenskur var viðkomandi, hvernig var samfélagið á þeim tíma sem hann var að alast upp og hvert var helsta framlag hans til félagsfræðinnar. Útskýrðu að lokum af hverju það eru engar konur á meðal frumkvöðla félagsfræðinnar.

Verkefni 11
Lestu greinina „Maðurinn er ...“ á blaðsíðu 23 í kennslubók. Búðu síðan til dæmisögu úr eigin umhverfi (um þig eða einhvern sem þú þekkir) þar sem fram koma áhrif allra þátta sem taldir eru upp í greininni.

Verkefni 12

Í upphafi kaflans um félagsfræðilegan hugsunarhátt er samfélaginu líkt við fjall. Útskýrðu hvað átt er við. Reyndu svo að útskýra eitthvert félagslegt fyrirbæri út frá sama sjónarhorni, til dæmis með því að lýsa þér og fjölskyldu þinni með augum gesta, útlendinga, heimilisdýra eða einhvers annars.

